
PROPOZIM 

Në bazë të marrëveshjes së ndërsjellë politike ndërmjet liderëve të partive më të mëdha 

politike parlamentare në Kuvendin e Republikës së Maqedonisë së Veriut, të përkufizuar në 

takimin e mbajtur në Kuvendin e Republikës së Maqedonisë së Veriut më 4 dhjetor 2023, për 

afatin e mbajtjes së zgjedhjeve të rregullta presidenciale më 24 prill dhe 8 maj dhe zgjedhjeve 

të rregullta parlamentare më 8 maj 2024, ndërsa në përputhje me Ligjin për Qeverinë dhe 

praktikën politike për formimin e Qeverisë kalimtare për zbatimin e zgjedhjeve parlamentare, 

partitë politike në Kuvendin e Republikës së Maqedonisë së Veriut me numrin më të madh të 

deputetëve miratuan vendim për formimin e Qeverisë kalimtare të Republikës së Maqedonisë 

së Veriut. Qeveria kalimtare ka qëllimin primar për mbajtjen e zgjedhjeve të rregullta 

presidenciale dhe parlamentare në mënyrë të drejtë dhe demokratike, në përputhje me 

Vendimin e Kryetarit të Kuvendit, si dhe vazhdimin dhe zbatimin e plotë, efikas dhe të 

suksesshëm të politikave të Programit të pranuar të Punës së Qeverisë 2022-2024.   

Në këtë kuptim, partitë politike japin mbështetje të qartë, të plotë dhe të padyshimtë për 

propozimin, mbështetjen dhe formimin e Qeverisë së Republikës së Maqedonisë së Veriut me 

mandat të qartë për realizimin e prioriteteve të theksuara në këtë 

PROGRAM TË PUNËS SË QEVERISË  

Në bazë të përcaktimeve strategjike të përkufizuara në mënyrë të qartë dhe konsensuale të 

qytetarëve për integrimin e plotë dhe të përshpejtuar dhe anëtarësimin e plotfuqishëm të 

shtetit në Bashkimin Evropian deri në vitin 2030, funksionimin e suksesshëm dhe kontributin 

për sigurinë e përbashkët shtetërore, rajonale dhe evropiane kolektive në kuadër të Aleancës 

së NATO-s, zbatimin efikas të politikave të suksesshme për avancimin e standardit jetësor të 

qytetarëve dhe përshpejtimin e rritjes dhe zhvillimit ekonomik përmes indikatorëve të qartë 

në vitin 2024, në relacion me politikat e suksesshme në të gjithë sektorët ekonomikë në vend, 

si dhe vazhdimin e plotë të politikave, instrumenteve dhe vendimeve të suksesshme për të 

mbështetur nevojat dhe prioritetet sociale, shëndetësore, arsimore, kulturore dhe civile të të 

gjithë qytetarëve.  

 

Konkretisht, Programi i Punës së Qeverisë do të bazohet në parimet e punës si në vijim: 

✔ Respektimi i plotë i Kushtetutës dhe ligjeve të Republikës së Maqedonisë së Veriut 

✔ Përgatitja dhe zbatimi i suksesshëm i zgjedhjeve të rregullta presidenciale dhe 

parlamentare të lira, të drejta, demokratike dhe konkurruese në përputhje me 

standardet më të larta të Bashkimit Evropian, OSBE/ODIHR dhe Këshillit të Evropës 

✔ Vazhdimësia në zbatimin e politikave dhe programeve të suksesshme të Qeverisë në 

vitin 2024 

✔ Mbajtja e shkallës së lartë të dialogut, transparencës, llogaridhënies dhe inkluzivitetit 

në punën e vet dhe komunikimin me të gjitha institucionet dhe qytetarët 

✔ Mbajtja dhe avancimi i partneritetit strategjik të Republikës së Maqedonisë së Veriut 

me Bashkimin Evropian, Aleancën e NATO-s dhe Shtetet e Bashkuara të Amerikës 

✔ Zbatimi i plotë i parimeve dhe vendimeve të Marrëveshjeve të rëndësishme për 

marrëdhëniet ndëretnike, kohezionin dhe stabilitetin e brendshëm dhe integrimin e 

suksesshëm euroatlantik  

 

Në këtë kuptim, Qeveria e Republikës së Maqedonisë së Veriut, në periudhën deri në 

zgjedhjen e Qeverisë së ardhshme politike, si prioritete strategjike dhe shtetërore të 

veta i përcakton: 

 

✔ Organizimi i suksesshëm i zgjedhjeve të rregullta presidenciale dhe parlamentare të 

lira, të drejta dhe demokratike më 24 prill dhe 8 maj 2024 

✔ Vazhdimi i të gjitha proceseve që rezultojnë nga negociatat e filluara aderuese me 

Bashkimin Evropian dhe integrimi i përshpejtuar evropian 

✔ Rritja dhe zhvillimi i ekonomisë, rritja e standardit jetësor të qytetarëve nëpërmjet 

rritjes së rrogës dhe pensioneve minimale dhe mesatare në vitin 2024, zvogëlimi i 

inflacionit dhe mbajtja e stabilitetit të çmimeve, rritja e punësimit 

✔ Mbështetja e drejtpërdrejtë për qytetarët dhe kompanitë edhe në vitin 2024, në bazë të 

programeve dhe masave të suksesshme të përkufizuar në mandatin e Qeverisë 

paraprake 

✔ Funksionimi i suksesshëm dhe efikas i të gjitha organeve dhe institucioneve 

qeveritare 

✔ Sundimi i së drejtës, lufta kundër krimit dhe korrupsionit dhe rendi i plotë në vend 

✔ Vazhdimi i proceseve reformuese në të gjitha nivelet shtetërore 

✔ Servisimi i plotë i të gjitha funksioneve të shtetit në të gjitha fushat, pa përjashtim 

✔ Përmbushja e plotë e Marrëveshjeve dhe detyrimeve të brendshme dhe ndërkombëtare 

të shtetit gjatë mandatit të Qeverisë paraprake 

Prioriteti i lartë i Qeverisë është përgatitja dhe organizimi i zgjedhjeve  të lira, fer dhe 

demokratike të rregullta presidenciale dhe parlamentare,  në vitin 2024. Konkretisht, në 

bazë të marrëveshjes ndërmjet partive politike parlamentare dhe vendimit të Kryetarit të 

Kuvendit të Republikës së Maqedonisë së Veriut për mbajtjen e zgjedhjeve të rregullta 

presidenciale më 28 prill dhe 8 maj 2024 dhe zgjedhjet parlamentare më 8 maj 2024, Qeveria 

në një procedurë të drejtpërdrejtë, transparente dhe ligjore dhe në bashkëpunim me Kuvendin, 

Komisionin Shtetëror i Zgjedhjeve dhe Misioni i OSBE/ODIHR, Bashkimin Evropian dhe 

SHBA, do të zbatojë të gjitha parakushtet ligjore, institucionale, organizative dhe 

operacionale për zbatimin e vullnetit të qartë të qytetarëve në zgjedhje të lira, fer dhe 

demokratike. 

Për këtë qëllim, Qeveria, bazuar në dialogun e gjerë ndërpartiak, do të mundësojë zbatim 

efikas të rekomandimeve të OSBE/ODIHR-it dhe organizatave të tjera ndërkombëtare, me 

synimin për të mundësuar standardet më të larta evropiane në procesin e fushatës zgjedhore 

dhe vetë zgjedhjet, pra të zhvillohen zgjedhje me ligjshmëri të plotë, legjitimitet dhe pranim 

konsensual të vullnetit elektoral të qytetarëve. 

Me të njëjtin dinamizëm, përkushtim dhe kohë, Qeveria do të vazhdojë të zbatojë të gjitha 

proceset dhe detyrimet që rrjedhin nga negociatat e nisura të anëtarësimit me Bashkimin 

Evropian dhe integrimi i përshpejtuar evropian, me synimin për anëtarësim të plotë deri në 

vitin 2030.  

Viti 2023 është vit i shënuar nga një skrining i suksesshëm, i verifikuar nga Komisioni 

Evropian, si dhe nga shtetet anëtare, i cili u zhvillua për 15 muaj, afërsisht 100 ditë, me 

pjesëmarrjen e drejtpërdrejtë të rreth 1000 pjesëmarrësve nga mbi 200 institucione të 

ndryshme.  Në këtë drejtim, Qeveria do të realizojë detyrimet e marra që dalin nga mbledhjet 

e zhvilluara dypalëshe skrining , nga raporti i Komisionit Evropian nga skriningu për Kluster 

1: Vlerat themelore, si dhe nga raportet për klasteret e tjera që janë në proces përgatitjeje. 

Aq më tepër, pas letrës zyrtare të dorëzuar nga Kryesia spanjolle me Këshillin e BE-së më 13 

nëntor 2023, e cila i bën thirrje Maqedonisë së Veriut të dorëzojë udhërrëfyesit që janë 

obligim që dalin nga Korniza е negocimit për anëtarësimin e Republikës së Maqedonisë së 

Veriut në anëtarësimin në Bashkimin Evropian të miratuar më 19 korrik 2022, Qeveria ka 

dorëzuar tekstin e miratuar të Udhërrëfyesit për reformat në administratën publike dhe 

Udhërrëfyesin për kapitujt për sundimin e së drejtës me Plan Aksionar, pasi i ka përgatitur më 

parë në një proces gjithëpërfshirës në të cilin janë konsultuar institucionet relevante, 

Komisioni Evropian, Kuvendi, organizatat civile, bashkësia akademike. Në bashkëpunim të 

ngushtë me të gjithë  palët e prekura, Qeveria do të kryejë aktivitetet e nevojshme për 

përmirësimin e tekstit të të njëjtit, si dhe për përgatitjen e Udhërrëfyesit për funksionimin e 

institucioneve demokratike, deri në finalizimin e tyre. Më pas, Qeveria do të ndërmarrë të 

gjithë hapat e nevojshëm në të ardhmen për zbatimin e suksesshëm të udhërrëfyesve, duke 

përfshirë përgatitjen e planeve të veprimit për monitorim sistematik dhe zbatimin në kohë të 

masave të parapara. 

Gjithashtu, Qeveria do të mbetet e fokusuar në aktivitetet që rrjedhin nga përgatitja për 

zbatimin e suksesshëm të Planit të Rritjes, i cili është pjesë e paketës së zgjerimit të 

Komisionit Evropian dhe është një instrument për forcimin e konvergjencës socio-ekonomike 

të Ballkanit Perëndimor me  Bashkimin evropian dhe përshpejtimi i reformave të BE-së. Kjo 

do të thotë, agjendë reformash dhe zbatimi i saj vijues, që është detyrimi ynë dhe përfaqëson 

një paketë masash gjithëpërfshirëse dhe koherente për arritjen e synimeve të parashikuara, 

për reformat e planifikuara për katër vitet e ardhshme (2024-2027) dhe realizimin i së cilës do 

të jetë baza për marrjen e burimeve financiare të shpallura. Në këtë drejtim, Qeveria do të 

vazhdojë të ndërmarrë të gjitha hapat për finalizimin e listës sonë indikative të prioriteteve që 

do të jenë pjesë e Agjendës së Reformës në Komisionin Evropian, drafti i së cilës i është 

dorëzuar për Komisionin Evropian më 6 dhjetor 2023, me hapa konkretë për realizimin e 

prioriteteve. Gjithashtu, Qeveria do t'i qaset rishikimit dhe përcaktimit të listës unike të 

projekteve prioritare, e cila përfaqëson segment të dytë që është i nevojshëm për zbatimin me 

sukses të Planit të Rritjes.  

Qeveria mbetet e përkushtuar ndaj objektivit të saj kryesor të politikës ekonomike për rritjen 

e përshpejtuar dhe të qëndrueshme ekonomike dhe rritjen e PBV prej të paktën 3% në 2024, 

duke ruajtur stabilitetin fiskal duke mobilizuar kapitalin nga sektori privat si një plotësues për 

financimin e buxhetit dhe borxhit.  

Qeveria do të vazhdojë të fokusohet në rritjen e vëllimit dhe realizimin e investimeve vendase 

dhe të huaja, investimet në projekte publike dhe private, si dhe rritjen e ndjeshme të 

efikasitetit në realizimin e investimeve kapitale (mekanizmi KAPEF). Investimet kapitale të 

parapara vazhdojnë edhe gjatë periudhës zgjedhore, pasi ato kontribuojnë drejtpërdrejt në 



5 
 

rritjen dhe zhvillimin ekonomik. Në mënyrë plotësuese, në vitin 2024 ato janë vendosur në 

nivelin më të lartë dhe realizimi i suksesshëm është me interes të madh. 

Qeveria do të vazhdojë të mbështesë projekte të veçanta investimi si në sektorin publik ashtu 

edhe në atë privat, të cilat do të përmirësojnë konkurrencën e ekonomisë dhe do të 

përmirësojnë cilësinë e jetës dhe do të përqendrohen në disa fusha prioritare: ekonomia e 

gjelbër, digjitalizimi, inovacioni dhe zhvillimi teknologjik, zhvillimi i infrastrukturës fizike 

dhe kapitalit njerëzor, si dhe kohezioni social. 

Qeveria pret që të mundësojë vazhdimin e suksesshëm të politikave të dukshme dhe të 

njohura të Qeverisë së mëparshme. Në këtë kuptim, si tregues kyç përcaktohen  

rrumbullakimi i politikave që do të mundësojnë: 

✔ Rritja e pagës minimale në nivelin më të lartë 

✔ Rritja e pagës mesatare në nivelin më të lartë ndonjëherë 

✔ Rritja e pensioneve  

✔ Vazhdimi i subvencionimit të qytetarëve dhe bizneseve, veçanërisht në pjesën e 

çmimit të energjisë elektrike dhe ngrohjes, si dhe parandalimi i rritjes, pra vazhdimi 

dhe zbatimi i politikave për uljen e çmimeve të produkteve ushqimore.   

✔ Ruajtja e çmimeve të produkteve ushqimore më të rëndësishme dhe ruajtja e 

standardit të jetesës së qytetarëve 

✔ Vazhdimi i politikave të stabilizimit të çmimeve dhe kthimi i inflacionit në nivelet e 

mëparshme të moderuara dhe të ulëta 

✔ Bashkëpunimi i plotë me institucionet në politikën monetare 

✔ Respektimi i plotë i disiplinës fiskale dhe përmbushja e plotë e Buxhetit 2024. 

Qeveria në vitin 2024  do të vazhdojë drejt vendimit të Qeverisë së mëparshme dhe nuk 

parashikohet ndryshim në politikën fiskale, pra nuk përcaktohet vendosja e taksave të reja 

apo ndryshimi i shkallëve tatimore. Në mënyrë plotësuese, fokusi primar do të jetë mbulimi i 

plotë i tatimpaguesve, jo selektiviteti dhe efikasiteti, që është parësore për rritjen e 

parashikuar të të ardhurave tatimore dhe jo tatimore. 

Rikonstruksioni i objekteve ekzistuese dhe ndërtimi i kapaciteteve të reja sportive dhe 

objekteve. 

Qeveria do të vazhdojë me mbështetjen e drejtpërdrejtë për kompanitë vendase dhe të huaja, 

të cilat gjenerojnë vlerë të lartë të shtuar dhe vende të reja pune.  

Lufta kundër ekonomisë joformale, zbatimi i Strategjisë për kapital njerëzor dhe vazhdimi i 

transformimit të suksesshëm të ekonomisë mbeten gjithashtu prioritete kryesore të Qeverisë.  

Në këtë kontekst, transparenca dhe llogaridhënia e plotë në menaxhimin e financave publike, 

si në periudhën parazgjedhore dhe zgjedhore, është prioritet kryesor i Qeverisë, si pasojë e 

transparencës së lartë të Qeverisë së mëparshme. 

Qeveria mbetet plotësisht e përkushtuar për transformimin energjetik dhe ndryshimin e 

strukturës energjetike të shtetit. Fokusi i burimeve regjeneruese të energjisë dhe shfrytëzimi 

efikas i burimeve natyrore në dispozicion, siç janë dielli, era dhe uji paraqesin bazë të 

tranzicionit energjetik të Maqedonisë. Duke i ndjekur politikat dhe praktikat të mira të 

Bashkimit Evropian, Qeveria do të vazhdojë të zhvillojë sistemin energjetik të sigurt, efikas, 

ekologjik dhe konkurrues që mbështet rritjen e qëndrueshme ekonomike të shtetit. Me këtë do 

të vazhdojë rritja rekorde dhe historike e investimeve në burime të reja dhe rinovuese të 

energjisë. Konkretisht, mbështetja për instalimin e kapaciteteve të reja, si dhe vazhdimi i 

investimeve në gazifikimin.  

Infrastruktura moderne dhe lidhja mbetet prioritet i Qeverisë. Siguria dhe modernizimi i 

infrastrukturës rrugore është prioriteti kryesor i Qeverisë, për shkak të rritjes së sigurisë së 

qytetarëve, ekonomisë më të fortë dhe shkurtimit të kohës për transport dhe logjistikë. 

Qeveria mbetet e përkushtuar për vazhdimin e punëve të projekteve investuese të filluara në 

infrastrukturë dhe përfundimin e pjesës më të madhe të projekteve. 

Qeveria do të fokusohet në intensifikimin e punëve ndërtimore në akset e Korridorit 10 dhe 

mbi të gjitha të Korridorit 8, veçanërisht në pjesën e punimeve në autostradën Kërçovë-Ohër, 

si dhe aktivitetin në autostradën Shkup-Tetovë-Gostivar.  

Qeveria pret përfundimin e plotë të punimeve të filluara në akset e autostradës dhe ato 

ekspres. 

Qeveria do të monitorojë dhe përkrahë plotësisht projektet në vetëqeverisjet lokale, përmes 

vendimeve të miratuara për financimin e projekteve të infrastrukturës komunale, përmes 

Buxhetit Qendror të Qeverisë. Në atë mënyrë, Qeveria do të vazhdojë politikën e përkrahjes 

dhe zgjidhjes së problemeve të qytetarëve në të gjitha komunat, pavarësisht se nga kush 

drejtohen.  

Qeveria do të vazhdojë me politikën e saj të zhvillimit të bujqësisë. 

Qeveria do të vazhdojë me mbështetjen financiare totale vjetore në bujqësi dhe zhvillimin 

rural në vlerë prej rreth 200 milionë euro me qëllim krijimin e kushteve për qëndrueshmëri 

dhe rritje dhe zhvillim të ekonomive bujqësore. Në vitin 2024, Qeveria do të zbatojë 

reformën e saj bujqësore për pagesën avance të bujqve, si dhe do të shërbejë plotësisht dhe 

me saktësi të gjitha detyrimet për mbështetje direkte të bujqve, si dhe transfere për zhvillimin 

rural. Për Qeverinë edhe më tutje mbetet kritikisht e rëndësishme rritja e prodhimit, cilësisë 

më të lartë të produkteve, mbrojtja e mjedisit jetësorë, siguria e ushqimit, mbrojtja 

shëndetësore dhe mirëqenia e kafshëve, si dhe bujqësia moderne dhe konkurruese dhe 

produktet me vlerë të shtuar. Me politikat e reja dhe futjen e bujqësisë së re në vitin 2024, do 

të kontribuohet në sigurimin e qëndrueshmërisë nacionale, pavarësisë dhe mbulimit të plotë 

të nevojave ushqimore.   

Politika e pagesës së shumës më të lartë prej 100% për naftën e gjelbër për bujqit, vazhdon, 

dhe e njëjta do të përmirësohet sipas Programeve të Qeverisë së kaluar. Në veçanti, viti 2024 

do të jetë një vit rekord për mbështetje dhe pagesa financiare për bujqit, si rezultat i 

vendimeve të Qeverisë së mëparshme. 

Qeveria në segmentin e mbrojtjes sociale vazhdon të fokusohet në parimet e drejtësisë 

sociale, solidaritetit dhe mbështetjes për grupet e cenueshme, si dhe fokus në mbrojtjen e 

sigurisë dhe shëndetit të qytetarëve në punë, sigurimet sociale, luftën kundër varfërisë, 

mbrojtjen e fëmijëve, mbështetjen e zhvillimit të romëve, promovimin e barazisë gjinore, 

parandalimin dhe mbrojtjen nga diskriminimi, si dhe ndërtimin dhe rinovimin e kopshteve 

dhe objekteve tjera për të siguruar mbrojtjen sociale të popullsisë. 

Qeveria do të sigurojë pagesën në kohë të pensioneve, pasi pensionet do të rriten. Qeveria do 

ta zbatojë në tërësi vendimin e Qeverisë së kaluar për mbështetje financiare për pensionistët 

me pensione më të ulëta, me dotacion financiar dhe mbështetje direkte për pensionistët. 

Qeveria do të bëjë pagesën në kohë dhe të plotë të transfertave sociale për kategoritë e 

ndryshme të shfrytëzuesve, në pajtim me Programet e përcaktuara, Buxhetin për vitin 2024 

dhe nevojat e shfrytëzuesve, si dhe në pajtim me rregullat përkatëse ligjore në fushatën 

zgjedhore. Qeveria do të zbatojë plotësisht të gjitha format e mbështetjes sociale për 

kategoritë e cenueshme të qytetarëve, të udhëhequr nga parimet e drejtësisë sociale, barazisë 

dhe solidaritetit. 

Qeveria do të vazhdojë të zbatojë politika për zhvillimin e arsimit cilësor të disponueshëm 

për të gjithë. Për Qeverinë mbetet me rëndësi të lartë funksionimi i arsimit si sistem integral 

që do të ndërtojë individë që do të respektojnë dhe rruajnë të drejtat civile, tolerancën dhe 

diversitetin, do të edukohen dhe arsimohen në frymën e multikulturalizmit dhe do të jenë 

konkurrues me njohuritë e tyre adekuate dhe të larta dhe aftësitë për nevojat e shoqërisë dhe 

ekonomisë moderne.  

Qeveria do të vazhdojë të zbatojë masat për mbështetjen e standardit  të nxënësve të arsimit 

fillor dhe të mesëm, të cilët kanë nevojë për mbështetje, pasi do të vazhdojë financimi i 

ushqimit të studentëve.  

Qeveria do të kryejë përgatitjet në kohë dhe të plotë për realizimin e të gjitha aktiviteteve që 

kanë të bëjnë me përfundimin e vitit shkollor, si dhe aktivitetet për regjistrimin e nxënësve 

dhe studentëve të rinj në vitin e ardhshëm. 

Qeveria do të zbatojë të gjitha aktivitetet për vazhdimin me sukses të aktiviteteve të 

reformave në sektorin e arsimit, si dhe realizimin e ciklit të investimeve për rikonstruksionin 

e konvikteve studentore, të nisur nga Qeveria e mëparshme. 

Qeveria do të vazhdojë të zbatojë politikat e saj për krijimin e sistemit shëndetësor modern 

dhe të qëndrueshëm 

Në këtë kuptim, do të vazhdojnë të gjitha projektet investuese për modernizimin e objekteve 

shëndetësore në vend, instalimin e pajisjeve të reja dhe moderne, si dhe investimet në 

kapitalin njerëzor, të nevojshme për krijimin e sistemit adekuat të shëndetit publik. 

Qeveria në bashkëpunim me të gjitha institucionet do të mundësojë shlyerjen në kohë të të 

gjitha detyrimeve ndaj personelit dhe institucioneve shëndetësore, pasi do të realizojë të 

gjitha transferet e shtuara të planifikuara. 

Qeveria është partner i të rinjve dhe një pjesë serioze të fokusit të saj do ta përcaktojë për të 

rinjtë. Qeveria do të zbatojë masa për mobilitetin, për shkëmbimin e kontakteve, njohurive 

dhe ideve të të rinjve në kuadër të Bashkimit Evropian. Do të rriten mundësitë për vende 

pune, për të fituar përvojë dhe shprehi pune dhe për rroga më të larta. 

Politikat e Qeverisë në segmentin e politikave rinore do të synojnë vazhdimin dhe uljen e 

mëtejshme të papunësisë te të rinjtë, rritjen e punësimit dhe përmirësimin e cilësisë së jetës së 

të rinjve, përfshirjen e të rinjve në proceset vendimmarrëse, si dhe zhvillimin e kapaciteteve 

të tyre dhe dhënien e mundësive për të krijuar  shoqëri sipas masës së tyre. 

Qeveria si prioritet kryesor i definon sundimin e të drejtës në të gjithë shtetin. Qeveria në 

punën e saj do të udhëhiqet nga parimet bazë dhe të avancuara të menaxhimit të mirë, 

përkatësisht përgjegjësi, efikasitet në zbatimin e asaj që është premtuar, llogaridhënie, punë e 

ndershme, gjithë përfshirje dhe qasje.  

Lufta kundër korrupsionit dhe krimit të organizuar dhe sundimi i të drejtës mbeten politika 

qendrore dhe strategjike e kësaj Qeverie. Qeveria do të vazhdojë me realizimin e të gjitha 

masave dhe aktiviteteve të iniciuara për realizimin e synimeve dhe prioriteteve strategjike për 

luftën kundër korrupsionit, përkatësisht implementimin e aktiviteteve në kuadër të katër 

shtyllave, përkatësisht përmes digjitalizimit, jurisprudencës së pavarur dhe efikase, 

profesionalizimit të institucioneve dhe masave parandaluese.  

Qeveria do të zbatojë të gjitha proceset e nisura për rrumbullakimin e legjislacionit të 

brendshëm në lidhje me proceset institucionale të partnerit tonë strategjik, Shteteve të 

Bashkuara të Amerikës, për përcaktimin dhe sanksionimin e personave të lidhur me krimin 

dhe korrupsionin. 

Si prioritet kryesor i Qeverisë do të jetë përfundimi i gjithë procesit të implementimit të 

ndryshimeve në legjislacionin zgjedhor, në bazë të rekomandimeve të OSBE/ODIHR-it, në 

bashkëpunim me Kuvendin, KSHZ-në, OJQ-të dhe institucionet e tjera të referuara. 

Qeveria do të ndërmarrë të gjitha aktivitetet për ruajtjen e nivelit të lartë të sigurisë publike, 

nëpërmjet veprimit të mëtejshëm dhe plotësisht profesional, ligjor, jo selektiv, aktiv dhe etik 

të Ministrisë së Punëve të Brendshme, nëpërmjet vazhdimit të proceseve të nisura në 

mbështetje të kapaciteteve njerëzore,  organizative dhe operacionale të policisë. 

Qeveria do të ndërmarrë të gjitha aktivitetet për funksionimin e plotë të Ministrisë së Punëve 

të Brendshme dhe kontributin maksimal në ruajtjen e rendit dhe qetësisë publike, luftën 

kundër krimit dhe korrupsionit, si dhe vazhdimin e trendit të nisur për uljen e kriminalitetit në 

të gjitha format. 

Qeveria do të vendosë si prioritet dhe detyrim kryesor sjelljen e pavarur dhe plotësisht 

profesionale të policisë në përputhje me detyrimet ligjore në periudhën parazgjedhore dhe 

zgjedhore. 

Ruajtja dhe promovimi i partneritetit të Republikës së Maqedonisë së Veriut në kuadër të 

Aleancës së NATO-s mbetet prioritet strategjik i Qeverisë. Në këtë kontekst, Qeveria do të 

vazhdojë të ndërmarrë të gjithë hapat e nevojshëm për zbatimin e plotë të obligimeve të 

pranuara nga NATO, me fokus vazhdimin e modernizimit të Armatës dhe përparimin e 

kushteve dhe zhvillimin e kapaciteteve njerëzore. Gjithashtu, Qeveria do të vazhdojë të 

ndërmarrë aktivitetet e nevojshme në drejtim të përputhshmërisë së plotë me Politikën e 

Përbashkët të Jashtme dhe të Sigurisë të Bashkimit Evropian, në pajtim me vendimet e 

Qeverisë. 

Për Qeverinë, interesi kryesor do të jetë promovimi dhe implementimi i plotë i vlerave të 

tolerancës, drejtësisë, mundësive të barabarta. Marrëdhëniet ndëretnike, respektimi i 

veçorive qytetare, kulturore, gjuhësore, fetare e të tjera janë veçori e shoqërisë së përbashkët 

dhe modeli i një shoqërie për të gjithë. Promovimi i kohezionit social, gjithë përfshirja, lufta 

kundër gjuhës së urrejtjes dhe respektimi i diversitetit si të drejta do të jetë obligim i Qeverisë 

gjatë gjithë periudhës.  

Në këtë kuptim, Qeveria do të ndërmarrë të gjitha aktivitetet për të ruajtur lirinë e mediave 

dhe për të theksuar rëndësinë e mediave të lira, veçanërisht në lidhje me fushatën 

parazgjedhore dhe zgjedhore.  

Në të njëjtën kohë, Qeveria do të insistojë dhe përmes dialogut dhe bashkëpunimit do të 

mundësojë respektimin e standardeve më të larta evropiane për raportim dhe informim 

profesional, të paanshëm dhe objektiv në procesin zgjedhor, duke respektuar rekomandimet e 

OSBE/ODIHR. 

Qeveria mbetet e përkushtuar ndaj investimeve dhe modeleve të nisura dhe të larta për të 

mbështetur kulturën në vend. Qeveria do të vazhdojë të gjitha aktivitetet e nisura për të 

mbështetur ngjarjet e planifikuara kulturore dhe do të mbështesë plotësisht institucionet e të 

gjitha niveleve dhe të punësuarit e kulturës. Niveli i lartë i mbështetjes së kapitalit njerëzor, 

përmes vlerësimit real të punës krijuese të të punësuarve të kulturës, do të vazhdojë dhe do të 

intensifikohet më tej. 

Për Qeverinë, funksionimi efikas i vetëqeverisjes lokale është me rëndësi të madhe. Qeveria 

do të monitorojë dhe mbështesë plotësisht realizimin e projekteve lokale, me interes për 

qytetarët, të cilat janë mbështetur nga Qeveria në periudhën e kaluar. Zhvillimi i mëtejshëm i 

decentralizimit dhe mundësimi i funksionimit efikas, të përgjegjshëm dhe funksional të 

komunave dhe përmbushja e nevojave të qytetarëve është prioritet i Qeverisë dhe proces në të 

cilin do të bashkëpunojë  me pushtetin lokal. 

Qeveria merr përsipër të vazhdojë t'i realizojë Programet për mbështetjen dhe financimin e 

sindikatave dhe federatave sportive, përkatësisht klubeve sportive, si një nga modelet e 

zhvillimit të sportit në vend. Gjithashtu, Qeveria do të intensifikojë të gjitha aktivitetet për 

realizimin e investimeve kapitale dhe proceset e filluara për rindërtimin e objekteve 

ekzistuese dhe ndërtimin e kapaciteteve dhe objekteve të reja sportive. 

 


